
ᑐᒃᓯᕋᐅᑎᓕᐅᖁᔨᔾᔪᑎ 
ᓄᓇᕗᑦ ᑐᙵᕕᒃ ᑎᒥᖓ 

ᑐᓂᔭᐅᔪᖅ ᐅᓪᓗᖅ: ᔫᓂ 14, 2024 

ᐅᓪᓗᖅ ᒪᑐᕕᒃᓴᖓ: ᔫᓂ 21, 2024 

1.0 ᓇᓗᓇᐃᔭᐃᓂᖅ 

1.1 ᐱᔾᔪᑕᐅᔪᖅ ᐆᒧᖓ ᑐᑦᓯᕌᒧᑦ 

ᓄᓇᕗᑦ ᑐᙵᕕᒃᑯᑦ ᕿᓂᕐᒪᑕ ᐱᔪᓐᓇᖅᑐᓂᒃ ᐃᖅᑲᓇᐃᔭᖅᑎᒻᒪᕆᓐᓂᒃ ᑲᔪᓯᑎᑦᓯᓂᐊᕐᓗᑎᒃ ᐅᑯᓂᖓ: 
ᖃᖓᑕᔪᒃᑯᑦ ᐊᔾᔨᓕᐅᕆᖃᑦᑕᕐᓂᖅ ᐊᒻᒪᓗ ᖃᕆᑕᐅᔭᒃᑯᑦ ᐳᖅᑐᓂᕐᒨᖓᔪᓂᒃ ᑲᑎᖅᓱᐃᓂᖅ ᓄᓇᓕᓐᓂ 25−ᓂ 
ᓄᓇᕗᒻᒥ.  

ᑕᐃᒪᐃᒻᒪᑦ, ᓄᓇᕗᑦ ᑐᙵᕕᒃᑯᑦ ᐱᒐᓱᐊᕐᓂᐊᕐᒪᑕ ᐱᔨᑦᓯᕋᐅᑎᓂᒃ ᐱᔪᓐᓇᖅᑐᒥᒃ ᐃᓕᑕᕆᔭᐅᔾᔪᑎᓕᒻᒥᓪᓗ 
ᐃᖅᑲᓇᐃᔭᖅᑎᒻᒪᕆᒻᒥᒃ ᑎᒍᒥᐊᕐᓂᐊᖅᑐᒥᒃ ᐊᔾᔨᓕᐅᕆᖃᑦᑕᕐᓂᕐᒥᒃ ᖃᖓᑕᔪᒃᑯᑦ ᐊᔾᓕᐅᕆᕙᓪᓗᓂᓗ 
ᑐᑭᒧᖓᔪᓂᒃ ᖃᕆᑕᐅᔭᒃᑯᑦ ᐳᖅᑐᓂᐅᔪᓂᒃ ᖃᐅᔨᓴᕐᓂᐊᕐᓗᓂ.  

ᐃᓗᓕᒋᐊᒃᑲᓐᓂᖏᑦ ᐃᖅᑲᓇᐃᔮᑉ ᐱᕕᖃᕐᓂᐅᔪᓪᓗ ᑕᑯᔭᑦᓴᐅᔪᑦ 2.0 ᐊᑖᓃᑐᒥ.  

1.2 ᐃᓗᓕᖏᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᑭᒡᒐᖅᑐᐃᔨᐅᓪᓗᓂ ᑎᒥᐅᔪᖅ ᓄᓇᕗᒻᒥ ᐃᓄᓐᓄᑦ ᐊᑖᓂ 1993−ᒥ ᓄᓇᕗᒻᒧᑦ ᐊᖏᖃᑎᒌᒍᑎᐅᑉ, 
ᐃᓗᓕᖅᑐᔪᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ. ᓄᓇᕗᑦ ᑐᙵᕕᒃᑯᑦ ᐱᓕᕆᐊᑦᓴᖓᑦ ᓯᕗᕙᖅᑎᑦᓯᓂᖅ ᐃᓄᐃᑦ 
ᖃᑭᒪᓇᓱᐊᕐᓂᖏᓐᓂᒃ, ᐃᓅᓯᖏᓐᓂᒃ ᐊᒻᒪᓗ ᐱᖅᑯᓯᕐᒧᑦ ᖃᓄᐃᙱᑦᓯᐊᕐᓂᕐᒥᒃ ᐊᑕᖏᖅᑐᒥᒃ ᐊᑐᓕᖅᑎᑕᐅᑎᓪᓗᒍ ᓄᓇᕗᒻᒧᑦ 
ᐊᖏᖃᑎᒌᒍᑎ. ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕗᑦ ᑐᙵᕕᒃᑯᑦ ᒥᑦᓵᓄᑦ (ᐱᖃᓯᐅᑎᑦᓱᓂ ᓄᓇᕗᑦ ᑐᙵᕕᒃᑯᑦ ᓂᐅᕕᕐᓂᕐᒧᑦ 
ᐊᑐᐊᒐᐊᖓᑦ) ᐊᒻᒪᓗ ᓄᓇᕗᒻᒧᑦ ᐊᖏᖃᑎᒌᒍᑎ, ᑕᑯᓂᐊᙳᐊᑕᖅᓯᓐᓇᕆᑦ ᐅᕗᖓ www.tunngavik.com. 

2.0 ᐃᓗᓕᖏᑦ ᐃᖅᑲᓇᐃᔮᖑᔫᑉ ᐱᕕᖃᕐᓂᐅᔪᓪᓗ 

2.1 ᐃᓗᓕᖏᑦ ᐃᖅᑲᓇᐃᔮᑉ 

ᐊᐅᓚᓂᕐᒧᑦ ᑎᑭᐅᑎᔭᐅᒍᒪᔪᑦ 

ᑐᑭᓯᓂᐊᖅᑎ ᑎᒍᒥᐊᕐᓂᐊᖅᑐᖅ ᓄᑖᕈᖅᑎᕆᓂᕐᒥᒃ ᐃᓗᓕᕆᔭᐅᔪᓂᒃ ᐃᓗᐊᓂ ᓄᐊᕝᕕᐅᕙᓪᓕᐊᓯᒪᔪᑦ ᐅᑯᓇᓂ 25−ᓂ 
ᓄᓇᓕᐅᔪᓂ ᓄᓇᕗᒻᒥ:  

ᕿᑎᕐᒥᐅᑦ ᑭᕙᓪᓕᖅ ᕿᑭᖅᑕᓂ 

1. ᐃᖃᓗᒃᑑᑦᓯᐊᖅ 6. ᐊᕐᕕᐊᑦ 13. ᐃᒃᐱᐊᕐᔪᒃ 20. ᐸᓐᓂᖅᑑᖅ 

2. ᐅᖅᓱᖅᑑᖅ 7. ᖃᒪᓂᑦᑐᐊᖅ 14. ᑲᖏᖅᑐᒑᐱᒃ 21. ᒥᑦᑎᒪᑕᓕᒃ 
3. ᑰᒑᕐᔪᒃ 8. ᐃᒡᓗᓕᒑᕐᔪᒃ 15. ᐊᐅᓱᐃᑦᑐᖅ 22. ᕿᑭᖅᑕᖅᔪᐊᖅ 
4. ᖁᒡᓗᒃᑐᖅ 9. ᓴᓪᓕᖅ 16. ᐃᒡᓗᓕᒃ 23. ᖃᐅᓱᐃᑦᑐᖅ 
5. ᑕᓗᕐᔪᐊᖅ 10. ᓇᐅᔮᑦ 17. ᐃᖃᓗᐃᑦ 24. ᓴᓂᕋᔭᒃ 
 11. ᑲᖏᖅᖠᓂᖅ 18. ᑭᒻᒥᕈᑦ 25. ᓴᓂᑭᓗᐊᖅ 

 12. ᑎᑭᕋᕐᔪᐊᖅ 19. ᑭᙵᐃᑦ  

PDF ᓄᓇᙳᐊᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᑕᑯᑦᓴᐅᑎᑦᓯᓗᑎᒃ ᐊᐅᓚᓂᖃᕐᕕᐅᔪᓂᒃ ᑳᑦᑐᓛᑦᑖᖅᑐᖃᓚᐅᖅᑎᓪᓗᒍ.   

http://www.tunngavik.com/

ᐊᐅᓚᓂᕐᒧᑦ ᐃᖅᑲᓇᐃᔮᖅ 

ᐊᐅᓚᓂᖅ 1 ᐊᐅᓚᓂᖅ 2 

ᖃᖓᑕᔪᒃᑯᑦ ᐊᔾᔨᓕᐅᕆᖃᑦᑕᕐᓂᖅ: ᓇᓗᓇᐃᔭᐃᔪᑦ 
ᐊᔾᔨᓂᒃ:  

ᐅᑯᐊ ᐱᖃᓯᐅᑎᒋᐊᓖᑦ: 

1. ᑐᕌᖅᑕᐅᔪᑦ: UTM NAD 83 CSRS  1. ᖃᖓᑕᔪᒃᑯᑦ ᐊᔾᔨᓕᐊᑦ 

2. Jpeg ᐊᒻᒪᓗ GeoTIFF format. 2. ᖁᕝᕙᓯᓐᓂᕐᒨᖓᔪᑦ ᑲᑎᖅᓱᖅᑕᐃᑦ 

3. ᐊᑕᐅᓯᖅ ᐊᔾᔨ ᐃᓘᓐᓇᓕᒫᖏᓐᓂᒃ GeoTIFF 
ᐊᒻᒪᓗ Jpeg 

3. ᖃᕆᑕᐅᔭᒃᑯᑦ ᓄᓇᐅᑉ ᖃᓄᐃᑦᑑᓂᖓ 

4. ᐊᔾᔩᑦ ᐊᐱᓯᒪᓗᐊᕆᐊᖃᙱᑦᑐᑦ.  
ᐊᐱᓯᒪᐃᓐᓇᖅᑐᑦ ᖃᓄᐃᙱᑦᑐᖅ ᑭᓯᐊᓂ 
ᐊᐱᑲᐃᓐᓇᖃᑦᑕᖅᑐᖅ ᐊᐅᒪᒋᐊᓕᒃ.   

4. ᖃᕆᑕᐅᔭᒃᑯᑦ ᖄᖓᑕ ᖃᓄᐃᑦᑑᓂᖓ 

5. ᐊᔾᔨᓕᐅᕆᔪᓐᓇᑦᑎᐊᕐᓂᖃᕆᐊᓕᒃ ᓱᐱᔪᖃᖅᑎᓪᓗᒍ 
ᑲᒪᒋᔭᐅᓂᖏᖕᓂᒃ ᓲᕐᓗᒃ ᓄᓇᙳᐊᓕᐅᕐᓗᓂ 
ᑯᕕᔪᒥᒃ ᓱᓪᓗᓕᒃᑯᑦ. ᑕᒪᒃᑮᒃ 1 ᒥᑕ ᐊᒻᒪᓗ 10-
ᓯᐊᓐᑕᒦᑕ ᑲᑎᖅᓱᖅᑕᐅᔪᓐᓇᕐᓗᑎᑦ 
ᐊᔾᔨᓕᐅᖅᑕᐅᓯᒪᓂᖏᑦ ᐊᒻᒪᓗ 1 ᒦᑕ DTM 
ᐊᒻᒪᓗ DSM. 

5. LAS ᑐᖅᑯᕆᐊᓖᑦ  

6. 3D OBJ ᑐᖅᑯᕆᐊᓖᑦ 

ᑐᑭᖏᑦ: 

UTM: ᓄᓇᕐᔪᐊᕐᒥ ᓯᑑᓐᓂᖓᔪᒥᒃ ᓄᓇᙳᐊᓕᐅᕈᑎ, ᑐᑭᒧᐊᑎᑦᓯᒍᑎ ᐃᒻᒥᒃᑯᐊᖅᑎᑦᓯᒪᔪᖅ ᐊᑦᓰᒍᑕᐅᓯᒪᔪᖅ 
ᓄᓇᙳᐊᓅᖓᔪᒥᒃ ᑐᙵᕕᒋᔭᒥᓐᓂᒃ (ᓯᑑᓐᓂᖓᔪᒥᒃ ᓄᓇᙳᐊᓕᐅᕈᑎ). 

NAD 83: ᓄᐊᕐᖦ ᐊᒥᐊᕆᑲᒥ ᑎᑎᕋᖅᑕᐅᓯᒪᔪᑦ 1983−ᒥ (NAD 83). ᓄᐊᕐᖦ ᐊᒥᐊᕆᑲᒥ ᑎᑎᕋᖅᑕᐅᓯᒪᔪᑦ (NAD) 
ᓴᓂᒧᖓᔪᑦ ᑲᑎᖅᓱᖅᑕᐅᓯᒪᔪᑦ ᒫᓐᓇ ᐊᑐᖅᑕᐅᕙᑦᑐᑦ ᓇᓗᓇᐃᔭᒍᑕᐅᑦᓱᑎᒃ ᓄᓇᓕᕆᓂᕐᒧᑦ ᑲᓲᒪᔪᓄᑦ ᓄᐊᕐᖦ 
ᐊᒥᐊᕆᑲᒥ. ᑲᑎᖅᓱᖅᑕᐅᓯᒪᔪᑦ ᓇᓗᓇᐃᔭᐃᔪᑦ ᖃᓄᐃᓕᖓᓂᖓᓂᒃ ᓄᓇᕐᔪᐊᖅ ᐊᒻᒪᓗ “ᑭᓴᕐᕕᒃ” ᑐᑭᒧᐊᑦᑎᑕᐅᔪᓄᑦ.  

CSRS: ᑲᓇᑕᒥ ᓯᓚᐃᓐᓇᕐᒨᖓᔪᓂᒃ ᑐᑭᓯᒋᐊᕈᑎ 

LAS File: LAS (LASer) ᐋᖅᑭᑦᓯᒪᓂᖓ ᑕᖅᑯᖅᓯᒪᔪᑦ ᐋᖅᑭᓱᖅᑕᐅᓯᒪᔪᑦ ᑕᐅᖅᓰᖃᑦᑕᕐᓂᖏᓐᓄᑦ ᐊᒻᒪᓗ 
ᑐᖅᑯᖅᑐᐃᓂᕐᒧᑦ ᓄᕗᔭᓅᖓᔪᓂᒃ. ᒪᑐᐃᖔᑐᖅ, ᒪᕐᕉᓕᖅᑲᖓᔪᖅ ᓇᓗᓇᐃᖅᑕᐅᓯᒪᔪᖅ ᐊᒥᐊᕆᑲᒥ 
ᑲᑐᔾᔨᖃᑎᒌᓄᑦ ᐊᔾᔨᓕᐅᕆᖃᑦᑕᕐᓂᕐᒧᑦ ᐃᑉᐱᓂᐊᒍᑎᓄᓪᓗ (ASPRS). ᑖᓐᓇ  ᐊᑐᖅᑕᐅᒐᔪᑦᑐᑦ (1) 
ᑕᑯᓐᓈᖅᑕᐅᑦᖅᓱᓂᓗ ᓴᓐᓇᕕᓐᓄᑦ ᑎᑭᐅᒪᔭᕆᐊᖃᕐᓂᖓ lidar ᑲᑎᖅᓱᖅᑕᐅᔪᓄᑦ.   

GeoTIFF: GeoTIFF ᑭᓇᒃᑯᑐᐃᓐᓇᕐᓄᑦ ᑕᑯᓂᐊᕋᑦᓴᐅᔪᑦ ᑲᑎᖅᓱᖅᓯᒪᔪᑦ ᐱᕕᖃᖅᑎᑦᓯᑦᓱᑎᒃ ᓄᓇᒥᒃ 
ᑐᑭᓯᒋᐊᕈᒪᔪᓄᑦ ᑕᑯᑦᓴᐅᓗᑎᒃ ᐃᓗᐊᓂ ᐊᔾᔨᓕᐅᖅᑕᐅᓯᒪᔫᑉ. GeoTIFF ᓄᓇᒨᖓᔪᑦ ᑲᑎᖅᓱᐃᓯᒪᓲᖅ ᐊᔾᔨᓂᒃ 
ᒪᑯᐊ ᖃᖓᑕᔪᒃᑯᑦ ᐊᔾᔨᓕᐅᖅᑕᐅᓯᒪᔪᑦ, ᖃᖓᑦᑕᖅᑎᑕᐅᓯᒪᔪᒃᑯᑦ, ᐊᒻᒪᓗ ᖃᕆᑕᐅᔭᒃᑰᖓᔪᓄᑦ ᓄᓇᙳᐊᓄᑦ 
ᐊᑐᖅᑕᐅᒍᓐᓇᖁᓪᓗᒋᑦ ᐊᑐᖅᑕᐅᑎᓪᓗᒍ GIS.   

3D OBJ: OBJ (or .OBJ) OBJ ᐋᖅᑭᑦᓯᒪᓂᖓ ᐱᔭᕆᐊᑭᑦᑐᖅ ᑲᑎᖅᓱᐃᓯᒪᔪᖅ ᑕᑯᑦᓴᐅᑎᑦᓯᑦᓱᓂ 
ᐱᖓᓲᓕᖅᑲᖓᔪᓂᒃ.  

ᑲᔪᓯᑎᑦᓯᓂᖅ  

1. ᐊᔾᔨᓕᒫᑦ ᓄᐊᑕᐅᔪᑦ ᓄᓇᕗᑦ ᑐᙵᕕᒃᑯᓐᓄᑦ ᑐᓂᔭᐅᓂᐊᖅᑐᑦ ᐃᓕᔭᐅᓗᑎᒃ ᓄᑦᑕᖅᑐᒧᑦ ᖃᕆᑕᐃᔭᕐᒧᑦ 
ᐃᓕᐅᖅᑲᐃᕕᒻᒧᑦ ᓇᓗᓇᐃᔭᖅᑕᐅᓯᒪᔪᒧᑦ ᑕᑉᐹᓂ. ᐸᐃᑉᐹᖅᑎᒎᕆᐊᑐᙱᑦᑐᖅ.  

2. ᐱᓕᕆᔨᒻᒪᕆᒃ ᐊᑎᓕᐅᖅᓯᒪᔭᕆᐊᓕᒃ ᐃᓄᐃᑦ ᓇᒻᒥᓂᖃᖅᑐᑦ ᐊᑎᓕᐅᕐᕕᖓᓄᑦ ᐊᒻᒪᓗ 
ᐃᖅᑲᓇᐃᔭᖅᑎᖃᕐᓗᓂ ᓄᓇᕗᒻᒥᐅᑕᕐᓂᒃ ᐃᓄᓐᓂᒃ ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ ᖁᑦᑎᓐᓂᖅᓴᒥᒃ 
ᓚᐃᓴᓐᓯᖃᕐᓗᓂ ᖃᖓᑦᑕᖅᑎᒐᕐᓂᒃ ᐊᔾᔨᓕᐅᕆᔾᔪᑎᓕᕆᔪᓐᓇᐅᑎᒥᒃ. 

3. ᑐᑭᓯᓂᐊᖅᑎ ᐊᑐᐃᓐᓇᐅᑎᑦᓯᒋᐊᓕᒃ ᐊᑭᒋᔭᐅᔪᓂᒃ ᐊᑐᓂᑦ ᓄᓇᓕᓐᓄᑦ.   

2.2 ᐊᐅᓚᓂᕐᒧᑦ ᐊᐅᓚᓂᖅ/ᐱᕕᖃᕐᓂᖅ 

ᑐᑭᓯᓂᐊᖅᑎ ᓇᓗᓇᐃᖅᓯᑦᓯᐊᕆᐊᓕᒃ ᐊᐅᓚᓂᑦᓴᐅᔪᒥᒃ ᐊᒻᒪᓗ ᑭᖑᓪᓕᖅᐹᒥ ᑲᔪᓯᑎᑕᐅᒐᔭᖅᑐᓄᑦ ᐅᓪᓗᕐᒥ. 
ᓇᓗᓇᐃᖅᓯᒪᔪᑦ ᐊᑖᓂ ᓄᓇᕗᑦ ᑐᙵᕕᒃᑯᑦ ᐊᐅᓚᓂᖃᕐᕕᒋᒍᒪᔭᖓᑦ. ᐅᓪᓗᐃᑦ ᓇᓚᐅᑦᑖᖅᑕᐅᓯᒪᔪᑦ. 

•     ᑳᑦᑐᓛᒻᒥᒃ ᑐᓂᓯᓂᖅ: ᔫᓂ 21, 2024 
ᐱᒋᐊᖅᐸᓪᓕᐊᓂᕐᒧᑦ ᑲᑎᒪᓂᖅ: ᔫᓂ 24, 2024 
ᑲᑎᖅᓱᖅᑕᐅᔪᓂᒃ ᑎᒍᓯᓂᕐᒧᑦ ᐊᐅᓚᓂᖅ: ᔫᓂ 24, 2024 ᐅᕗᖓ ᔮᓐᓄᐊᕆ 30, 2025 
ᑐᓂᔭᐅᓂᖏᑦ ᐊᔾᔨᓕᐅᖅᑕᐅᓯᒪᔪᑦ ᖁᕝᕙᓯᓐᓂᕐᒨᖓᔪᓄᓪᓗ ᑲᑎᖅᓱᖅᓯᒪᔪᑦ: ᒫᑦᓯ 31, 2025 

3.0 ᐃᓘᓐᓈᒍᑦ ᐃᒫᖓᐃᕈᑏᑦ ᑐᑦᓯᕋᖅᓯᒪᔪᓄᑦ 

3.1  ᑐᓂᔭᐅᔪᑦ ᐊᐱᖅᑯᑏᓪᓗ 

ᐱᔪᒪᓂᖃᖅᑐᖅ ᑎᒥᐅᔪᖅ ᐃᓄᓪᓘᓐᓃᑦ (ᑐᑦᓯᕋᖅᑐᖅ) ᑐᓂᓯᒍᓐᓇᖅᑐᖅ ᐸᐃᑉᐹᖑᓗᑎᒃ ᐊᒻᒪᓗ/ᐅᕝᕙᓗ 
ᖃᕆᑕᐅᔭᒃᑰᕐᓗᓂ ᑐᑦᓯᕋᐅᑎᖓ. ᐸᐃᑉᐹᖑᒍᑎᒃ ᓂᐱᑎᓯᒪᔪᒥ ᐴᑦᓴᒦᒋᐊᓖᑦ, ᓇᓗᓇᐃᖅᓯᒪᑦᓯᐊᕐᓗᓂ ᐴᖓᓂ 
ᐊᑎᖓ ᑐᑦᓯᕋᐅᑎᓂᒃ ᑐᑦᓯᕋᐅᑎᐅᑉ. ᑐᑦᓯᕋᐅᑏᑦ ᓄᓇᕗᑦ ᑐᙵᕕᒃᑯᓐᓄᑦ ᐱᔭᐅᒋᐊᓖᑦ ᐅᖓᑖᓂᐅᖏᑦᑐᖅ 5:00 
ᐅᓐᓄᓴᒃᑯᑦ ᐅᕙᓂ 5:00 ᐅᓐᓄᓴᒃᑯᑦ ᑲᓇᓐᓇᐅᑉ ᓯᕿᕐᖑᔭᖓ ᒪᓕᓪᓗᒍ ᔫᓂ 21, 2024, ᐅᕗᖓ ᑐᕌᕈᑎᒧᑦ 
ᖃᕆᑕᐅᔭᒃᑯᓪᓘᓐᓃᑦ: 

ᓄᓇᕗᑦ ᑐᙵᕕᒃ 
ᐅᕗᖓ: ᑎᒻ ᕗᕋᐅᓐ 
ᐊᓪᓕᐹᖅᒥ ᓇᑎᖓᓂ, ᐃᒡᓗᕗᑦᒥ 100-922 ᓯᕗᒧᒋᐊᖅ ᐊᖅᑯᑎᒥ 
ᐃᖃᓗᐃᑦ, ᓄᓇᕗᑦ, X0A 3H0 
ᖃᕆᑕᐅᔭᒃᑯᑦ: tbrown@tunngavik.com  

ᖃᕆᑕᐅᔭᒃᑯᑦ ᑐᓂᔭᐅᔪᓄᑦ, ᑐᑦᓯᕋᐅᑎᒥᒃ ᓯᕗᓂᑐᖃᖓᓂ ᒪᑐᕕᑦᓴᖓᑕ ᐊᐅᓪᓚᑎᑦᓯᖁᔭᐅᕗᑦ. ᓄᓇᕗᑦ ᑐᙵᕕᒃᑯᑦ 
ᐊᑭᓖᔾᔮᖏᑦᑐᑦ ᑐᑦᓯᕌᖑᔪᒥᒃ, ᐊᔪᐃᓐᓈᖑᔪᓂᒃ ᐊᓯᖏᓐᓂᓘᓐᓃᑦ ᐊᐅᓚᓂᐅᔪᓂᒃ ᓱᓇᑐᐃᓐᓇᖅ ᐱᔾᔪᑕᐅᓪᓗᓂ 
ᖃᕆᑕᐅᔭᒃᑯᑦ ᐊᐅᓪᓚᖅᑎᑕᐅᔪᑦ ᐅᓚᕕᑕᐅᓐᓂᖅᐸᑕ, ᐊᑕᖏᖏᓪᓗᑎᒃ ᑎᑭᓐᓂᖅᐸᑕ, ᐱᔭᐅᑉᐸᑕᓗ 
ᒪᑐᓯᒪᓕᖅᑎᓪᓗᒍ, ᐅᕝᕙᓘᓐᓃ ᐊᓯᐊᓅᖓᔪᓄᑦ.  

ᓄᓇᕗᑦ ᑐᙵᕕᒃᑯᑦ ᐃᓱᑦᒪᑦᓴᖅᓯᐅᕈᑎᖃᔾᔮᖏᑦᑐᑦ ᑐᑦᓯᕋᐅᑎᓂᒃ ᑐᓂᔭᐅᔪᓂᒃ ᒪᑐᓯᒪᓕᖅᑎᓪᓗᒍ ᐅᕝᕙᓘᓐᓃᑦ 
ᐊᓯᐊᓄᑦ ᑐᕌᕈᑎᒧᑦ ᐊᐅᓪᓚᖅᑎᑕᐅᓐᓂᖅᐸᑕ.  

ᐊᐱᖅᑯᑎᑦᓴᓕᒫᑦ ᐱᔾᔪᑎᖃᖅᑐᑦ ᑐᑦᓯᕋᐅᑎᓂᒃ ᑎᑎᕋᖅᓯᒪᒋᐊᓖᑦ ᐊᐅᓪᓚᖅᑎᑕᐅᓗᑎᒃ ᐅᕗᖓ 
tbrown@tunngavik.com (“ᐊᐱᖅᑯᑎᓕᓐᓄᑦ ᑐᑦᑕᕐᕕᒃ”). ᑭᐅᔾᔪᑕᐅᔪᑦ ᐊᒻᒪᓗ/ᐅᕝᕙᓗ ᐊᓯᔾᔨᖅᑕᐅᔪᑦ ᑐᑦᓯᕋᐅᑎᓄᑦ 
ᓂᕕᙵᖅᓯᒪᓂᐊᖅᑐᑦ ᓄᓇᕗᑦ ᑐᙵᕕᒃᑯᑦ ᐃᑭᐊᖅᑭᕕᖓᓐᓂ ᐊᑐᐃᓐᓇᐅᑎᑕᐅᓗᑎᓪᓘᓐᓃᑦ ᐊᖏᖃᑎᒌᑦᓯᒪᔪᓕᒫᓄᑦ.  

3.2 ᑐᑭᖏᑦ ᒪᓕᒐᐃᓪᓗ 

(a) ᓄᓇᕗᑦ ᑐᙵᕕᒃᑯᑦ ᓄᖅᑲᑎᑦᓯᒍᓐᓇᖅᑐᑦ ᐆᒥᖓ ᑐᑦᓯᕋᐅᑎᒥᒃ ᖃᖓᑐᐃᓐᓇᑦᓯᐊᖅ ᐊᓯᖏᓐᓂᒃ ᑐᓂᓯᒃᑲᓐᓂᕐᓗᑎᒃ 
ᓱᓇᑐᐃᓐᓇᑦᓯᐊᕐᒥᒃ ᐱᔾᔪᑎᖃᕐᓗᑎᒃ, ᐊᑭᓖᒋᐊᑐᙱᓪᓗᑎᒃ, ᐊᒻᒪᓗ ᓇᐅᑐᐃᓐᓇᖅ ᑐᑦᓯᕋᖅᑐᖅ ᑐᑦᓯᕋᕈᓐᓇᖏᑦᑐᖅ 
ᓄᓇᕗᑦ ᑐᙵᕕᒃᑯᓐᓂᒃ ᓄᖅᑲᖅᑎᑕᐅᓂᖓ ᐱᔾᔪᑕᐅᓪᓗᓂ ᒪᓂᒪᑎᑕᐅᒃᑲᓐᓂᕐᓂᖓᓘᓐᓃᑦ.  

(b) ᑐᓂᔭᐅᔪᑦ ᑐᑦᓯᕋᐅᑏᑦ ᐋᖅᑭᒋᐊᖅᑕᐅᒍᓐᓇᖅᑐᑦ ᒪᑐᕕᑦᓴᖓᑕ ᓯᕗᓂᖓᓂ ᐲᖅᑕᐅᓗᑎᓪᓘᓐᓃᑦ ᑎᑎᖅᑲᑎᒍᑦ 
ᖃᐅᔨᒃᑲᖅᑕᐅᓗᑎᒃ ᓄᓇᕗᑦ ᑐᙵᕕᒃᑯᑦ ᖃᖓᑐᐃᓐᓇᖅ ᐊᖏᖅᑕᐅᓚᐅᙱᓐᓂᖓᓂ. ᑐᑦᓯᕋᖅᑐᓕᒫᑦ 
ᖃᐅᔨᒃᑲᖅᑕᐅᒐᔭᖅᑐᖅ ᓂᕈᐊᖅᑕᐅᓂᕐᒪᖔᕐᒥᒃ ᓂᕈᐊᖅᑕᐅᖏᒻᒪᖔᕐᒥᓘᓐᓃᑦ ᐅᖃᐅᔾᔭᐅᒍᓐᓇᖅᓯᑐᐊᕈᑎᒃ.  

(c) ᓄᓇᕗᑦ ᑐᙵᕕᒃᑯᑦ ᕿᐱᓗᒍᓐᓇᖅᑐᑦ ᓇᐅᑐᐃᓐᓇᕐᓂᒃ ᑐᑦᓯᕋᐅᑎᓂᒃ ᑭᐅᑦᓯᖅᓯᒪᙱᑉᐸᑕ ᑐᓴᖅᑕᐅᒋᐊᓕᓕᒫᓂᒃ 
ᐅᕘᓇ ᑐᑦᓯᕋᐅᑎᒃᑯᑦ, ᖄᖐᓐᓈᑎᑦᓯᓗᑎᓪᓘᓐᓃᑦ ᓈᒻᒪᓈᖅᓯᒪᙱᑦᑐᓂᒃ ᐃᓱᒪᒋᔭᐅᔪᓂᒃ ᓄᓇᕗᑦ ᑐᙵᕕᒃᑯᓐᓄᑦ, 
ᐃᓱᒪᖅᓲᑕᐅᑦᓱᓂ, ᓈᒻᒪᙱᒋᐊᖏᑦ. ᓄᓇᕗᑦ ᑐᙵᕕᒃᑯᑦ ᖃᓄᐃᓕᒋᐊᕈᓐᓇᖅᑐᑦ ᑐᑦᓯᕋᖅᓯᒪᔪᒧᑦ 
ᖃᖓᑐᐃᓐᓇᑦᓯᐊᖅ ᑐᓂᔭᐅᓚᐅᖅᑎᓪᓗᒋᑦ ᑐᑦᓯᕋᐅᑏᑦ ᐱᔾᔪᑕᐅᓗᓂ ᑐᑭᓯᓇᖅᑎᑦᓯᒋᐊᕐᓂᖅ ᑐᑦᓯᕋᐅᑎᒥᒃ.  

(d) ᓄᓇᕗᑦ ᑐᙵᕕᒃᑯᑦ ᐊᑭᓖᔾᔮᖏᑦᑐᑦ ᐋᖅᑭᓱᖅᑕᐅᓂᖏᓐᓄᑦ ᑭᐅᔾᔪᑏᑦ ᐅᕗᖓ ᑐᑦᓯᕋᐅᑎᒧᑦ. ᐊᑭᓕᕆᐊᓕᓕᒫᑦ 
ᑐᑦᓯᕋᖅᑐᒨᖓᔪᑦ ᐊᑭᓕᖅᑕᐅᓂᐊᖅᑐᑦ ᑐᑦᓯᕋᖅᑐᒧᑦ.  

(e) ᐅᓇ ᑐᑦᓯᕋᐅᑎ ᒪᓂᒪᑎᑦᓯᓂᐅᙱᑦᑐᖅ ᐊᑭᑦᑐᕋᐅᑎᒍᑕᐅᒐᓂᓗ. ᓄᓇᕗᑦ ᑐᙵᕕᒃᑯᑦ ᐊᖏᕆᐊᑐᙱᑦᑐᑦ 
ᓇᐅᑐᐃᓐᓇᕐᒥᒃ ᑐᑦᓯᕋᐅᑎᒥᒃ ᐅᕝᕙᓘᓐᓃᑦ ᑐᑦᓯᕋᐅᑎᒥᒃ ᐊᑭᑭᓐᓂᖅᐹᒥᒃ.  

(f) ᑳᑦᑐᓛᑦᑖᖅᑎᑕᐅᔪᖃᖅᐸᑦ ᑕᕝᕙᙵᑦ ᑐᑦᓯᕋᐅᑎᒥᒃ, ᑐᓂᔭᐅᓂᐊᖅᑐᓱᖅ ᑐᑦᓯᕋᖅᓯᒪᔪᒧᑦ ᑭᐅᒪᑦᓯᐊᓂᖅᐹᒧᑦ ᐊᒻᒪᓗ 
ᑐᑦᓯᕋᐅᑎᖏᑦ ᐊᑑᑎᖃᕐᓂᖅᐸᐅᓂᐊᖅᑑᔮᖅᐸᑕ ᑕᐃᒫᒃ ᓇᓗᓇᐃᖅᑕᐅᓗᓂ ᓄᓇᕗᑦ ᑐᙵᕕᒃᑯᓐᓄᑦ 
ᐃᓱᒪᖅᓲᑕᐅᓗᓂ. ᑐᑦᓯᕋᖅᑐᖅ “ᑭᐅᒪᑦᓯᐊᖅᑐᖅ” ᑎᑭᐅᑎᑦᓯᐊᓂᖅᐸᐅᕗᖅ ᐱᔭᕆᐊᓕᓐᓄᑦ ᓇᓗᓇᐃᔭᖅᓯᒪᔪᓄᑦ 
ᐅᕙᓂ ᑐᑦᓯᕋᐅᑎᒥ ᐱᔪᓐᓇᕐᓂᖃᖅᓱᑎᓪᓗ ᑲᔪᓯᑦᓯᐊᕈᓐᓇᕐᓂᕐᒥᒃ ᐃᖅᑲᓇᐃᔮᖑᒋᐊᓕᓐᓂᒃ ᓇᓗᓇᐃᖅᑕᐅᔪᒥᒃ 
ᑐᑦᓯᕋᐅᑎᓂᒃ ᑐᑦᓯᕋᖅᑐᓂ.  

(g) ᐊᐃᕙᔾᔪᑕᐅᓂᖓ ᑲᔪᓯᑎᑕᐅᓂᖓᓗ ᑎᑎᕋᖅᓯᒪᔫᑉ ᐊᖏᖃᑎᒌᒍᑎᐅᑉ ᑳᑦᑐᓛᕈᕐᓂᐊᖅᑯᖅ. ᑐᑦᓯᕋᖅᓯᒪᔪᖅ 
ᐱᔾᔮᖏᑦᑐᖅ ᒪᓕᒐᖅᑎᒍᑦ ᐊᔾᔨᐅᓂᕐᒥᓪᓗ ᐱᔪᓐᓇᐅᑎᓂ ᖃᓄᑐᐃᓐᓇᑦᓯᐊ ᐊᑖᓂ ᐆᒪ ᑐᑦᓯᕋᐅᑎᐅᑉ ᑭᓯᐊᓂ 
ᑳᑦᑐᓛ ᐊᑎᓕᐅᖅᑕᐅᑉᐸᑦ.  

(h) ᑳᑦᑐᓛ ᐃᓗᓕᖃᕐᓂᐊᖅᑐᖅ ᐊᑦᑐᐊᔪᓂᒃ ᐱᕕᖃᖅᑎᑦᓯᒍᑕᐅᔪᓂ ᐅᕘᓇ ᑐᑦᓯᕋᐅᑎᒃᑯᑦ, ᐊᖏᖅᑕᐅᓯᒪᔪᒥᒃ 
ᑐᑦᓯᕋᐅᑎᒥᒃ, ᐊᒻᒪᓗ ᐊᓯᖏᓐᓂᒃ ᑐᑭᒋᔭᐅᔪᓂᒃ ᐊᖏᖃᑎᒌᒍᑕᐅᓯᒪᔪᓂᒃ ᓴᖅᑭᖅᑐᓂᒃ ᐊᖏᖅᑕᐅᓯᒪᔪᒥᒃ 
ᑐᑦᓯᕋᐅᑎᒥᒃ ᐅᕝᕙᓘᓐᓃᑦ ᐊᐃᕙᔾᔪᑕᐅᔪᓃᙶᖅᑐᓂᒃ. ᓄᓇᕗᑦ ᑐᙵᕕᒃᑯᑦ ᐱᔪᓐᓇᕐᓂᖃᖅᑐᑦ ᐊᐃᕙᓂᕐᒥᒃ 
ᐋᖅᑭᒋᐊᕆᓂᕐᒥᒃ ᓇᑐᐃᓐᓇᕐᒧᑦ ᑐᑦᓯᕋᐅᑎᓂᒃ ᑐᓂᓯᓯᒪᔪᒧᑦ.  

(i) ᓈᒻᒪᓈᖅᓯᒪᙱᑦᑐᖅᑕᖃᕐᓂᖅᐸᑦ ᐅᕙᓂ ᑐᑦᓯᕋᐅᑎᓂᒃ ᑐᑦᓯᕋᐅᑎᒥᒃ ᐊᒻᒪᓗ ᑳᑦᑐᓛᒥ, ᑳᑦᑐᓛ 
ᐊᐅᓚᑦᓯᓂᐊᖅᑐᖅ.  

(j) ᕿᒥᕐᕈᔨᓄᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᐊᖅᑐᑦ ᐊᑐᓂᑦ ᑐᑦᓯᕋᐅᑏᑦ. ᓄᓇᕗᑦ ᑐᙵᕕᒃᑯᑦ ᐱᔪᓐᓇᐅᑎᖃᖅᑐᑦ 
ᓇᓗᓇᐃᖅᓯᓂᕐᒥᒃ ᐱᐅᔫᓂᖏᓐᓅᖓᔪᓂᒃ ᑐᑦᓯᕋᐅᑎᓕᒫᑦ ᐊᑦᑐᐊᔪᑦ ᕿᒥᕐᕈᔭᐅᓂᕐᒧᑦ. ᓄᓇᕗᑦ ᑐᙵᕕᒃᑯᑦ 
ᑐᓂᒪᖃᙱᑦᑐᑦ ᐅᖃᖃᑎᖃᕐᓂᕐᒧᑦ ᑐᑦᓯᕋᖅᑐᓂᒃ ᐋᖅᑭᑦᑕᒥᓐᓄᑦ ᐱᔾᔪᑎᖃᖅᑐᓄᑦ ᐱᐅᔫᓂᖓᓂᒃ 
ᑐᑦᓯᕋᐅᑎᐅᑉ.  

(k) ᓄᓇᕗᑦ ᑐᙵᕕᒃᑯᑦ ᐃᓇᑦᓯᕗᑦ ᐊᑐᖅᑕᐅᖁᔨᓪᓗᑎᒃ ᐃᓄᐃᑦ ᐱᖁᑎᖏᓐᓂᒃ, ᐱᔨᑦᓯᕋᐅᑎᓂᒃ, 
ᐃᖅᑲᓇᐃᔭᖅᑎᓂᒃ, ᐃᓕᓐᓂᐊᖅᑎᑕᐅᓂᖏᓐᓂᓪᓗ ᐃᓄᐃᑦ ᐃᖅᑲᓇᐃᔭᖅᑏᑦ ᓇᐅᑐᐃᓐᓇᕐᓂ ᕿᒥᕐᕈᓂᐅᔪᓂᒃ 
ᑐᑦᓯᕋᐅᑎᒥᒃ (ᑕᑯᓗᒍ ᕿᒥᕐᕈᔭᐅᓂᕐᒧᑦ ᐃᓗᓕᕆᔭᐅᔪᑦ ᑐᑭᓯᒋᐊᒃᑲᓐᓂᕈᑎᑦᓴᐃᑦ). ᑎᑎᕋᖅᓯᒪᔪᑦ 
ᐊᖏᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ ᑕᑯᔭᑦᓴᐅᔪᑦ ᓄᓇᕗᑦ ᑐᙵᕕᒃᑯᑦ ᐃᑭᐊᖅᑭᕕᖓ ᐱᔭᐅᓗᑎᓪᓘᓐᓃᑦ 
ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᐊᓪᓚᕝᕕᖓᓐᓂᒃ.  

(l) ᑐᑦᓯᕋᐅᑏᑦ ᐃᓄᐃᓴᓪᓕᒋᐊᖅᑕᐅᒍᓐᓇᖅᑐᑦ ᑐᑦᓯᕋᖅᑐᖅᖅ ᑐᑦᓯᕋᐅᑎᖏᑦ ᐃᓄᐃᓴᓪᓕᒋᐊᖃᑕᐅᔪᑦ 
ᐊᐱᕆᔭᐅᑎᐃᓐᓇᕆᐊᓖᑦ ᐅᓂᒃᑳᕆᐊᖅᑐᖁᔭᐅᓗᑎᒃ ᐱᖃᓯᐅᑎᑦᓱᓂ ᐱᐅᓂᖅᐹᓂᒃ ᒪᓂᒪᑎᑦᓯᓂᖅ. 
ᐅᓂᒃᑳᖑᔪᑦ ᐊᑭᓕᖅᑕᐅᒋᐊᓖᑦ ᑐᑦᓯᕋᖅᑐᒧᑦ.  

(m) ᑐᑦᓯᕋᐅᑏᑦ ᐊᑕᔪᓪᓗ ᑎᑎᖅᑲᐃᑦ ᑐᓂᔭᐃᑦ ᑐᑦᓯᕋᖅᑐᒧᑦ ᐱᖁᑎᑖᕆᔭᐅᓲᑦ ᓄᓇᕗᑦ ᑐᙵᕕᒃᑯᓐᓄᑦ 
ᐅᑎᖅᑎᑕᐅᔮᒐᑎᓪᓗ.  

4.0 ᑐᓂᔭᐅᔪᓄᑦ ᐱᔭᕆᐊᓖᑦ 

ᑐᑦᓯᕋᐅᑏᑦ ᐱᖃᓯᐅᔾᔨᓂᐊᖅᑐᑦ ᑐᓴᕋᑦᓴᓕᒫᓂᒃ ᐊᑖᓃᑦᑐᓂᒃ ᕿᒥᕐᕈᔭᐅᓂᐊᕈᑎᒃ.  

4.1 ᑐᑦᓯᕋᖅᑑᑉ ᖃᐅᔨᒪᓂᖓ ᐱᓕᒻᒪᑦᓯᒪᓂᖓᓗ  

ᓇᓗᓇᐃᔭᐃᓂᖅ ᐱᓕᒻᒪᑦᓯᒪᓂᕐᒥᒃ ᐱᓇᓱᐊᕐᕕᓕᕆᓂᕐᒥᒃ ᓂᐅᕕᕐᓂᕐᒨᖓᔪᓄᑦ (ᐅᖓᑖᓅᖏᑦᑐᖅ ᑕᑭᓂᖓ:        
ᒪᕐᕉᒃ ᒪᑉᐱᒑᒃ) 

ᑐᑦᓯᕋᐅᑎ ᓇᓗᓇᐃᔭᐃᒋᐊᓕᒃ ᑐᑦᓯᕋᖅᓯᒪᔫᑉ ᐋᖅᑭᑦᓱᐃᒍᓐᓇᕐᓂᖓᓂᒃ ᐊᑦᑐᐊᔪᓄᑦ ᐊᐅᓚᓂᕐᒧᑦ/ᐱᔨᑦᓯᕋᐅᑎᓄᑦ 
ᐱᖃᓯᐅᑎᑦᓱᑎᒃ ᐅᑯᐊ ᑖᒃᑯᑑᙱᒃᑲᓗᐊᖅᓱᑎᒃ:  

• ᓇᐃᓪᓕᑎᖅᓯᖅᒪᔪᑦ ᑖᒃᑯᑑᙱᒃᑲᓗᐊᖅᓱᑎᒃ ᑐᑦᓯᕋᖅᓯᒪᔫᑉ ᑎᒥᖁᑎᖓ ᓇᓗᓇᐃᔭᐃᓗᓂ ᖃᑦᓯᓂᖅ ᐊᕐᕌᒍᓂᒃ 
ᐱᓇᓱᐊᕐᓂᖃᕐᒪᖔᕐᒥ; ᖃᓄᐃᑦᑐᓂᒃ ᐃᖅᑲᓇᐃᔭᖅᑎᓂᒃ; ᖃᓄᐃᑦᑐᓪᓗ ᐊᑐᖅᑎᐅᒧᑦ ᑐᑦᓯᕋᖅᓯᒪᔫᑉ 
ᐱᔨᑦᓯᕐᕕᒋᓯᒪᔭᖏᑦ; ᐊᒻᒪᓗ 

• ᖃᑦᓯᐅᓂᖏᑦ ᑐᑦᓯᕋᖅᑑᑉ ᐃᖅᑲᓇᐃᔭᐃᓐᓇᖅᑐᖁᑎᖏᑦ ᐃᖅᑲᓇᐃᔭᑲᐃᓐᓇᐸᑦᑐᓪᓗ ᐊᒻᒪᓗ/ᐅᕝᕙᓗ 
ᑳᑦᑐᓛᑦᑎᕋᓛᑦ ᐱᔨᑦᓯᕈᓐᓇᖅᑐᑦ ᐊᐅᓚᓂᐅᔪᒧᑦ.  

• ᓇᓗᓇᐃᔭᕐᓗᒋᑦ ᐊᑕᐅᓯᕐᒧᑦ ᐱᓕᕆᖃᑎᒌᑐᓄᓪᓗ ᖃᐅᔨᒪᓂᐅᔪᑦ ᐱᓕᒻᒪᑦᓯᒪᓃᓪᓗ (ᐅᖓᑖᓅᙱᑦᑐᖅ ᒪᕐᕉᒃ 
ᒪᑉᐱᒑᒃ). 

• ᑐᑦᓯᕋᐅᑎᓂ ᓇᓗᓇᐃᖅᓯᒋᐊᓕᒃ ᑭᓇᒃᑯᓪᓗᐊᑕᐅᒻᒪᖔᑕ ᐱᓕᕆᖃᑎᒌᑦᑐᑦ, ᐱᖃᓯᐅᑎᑦᓱᑎᒃ ᑲᒪᒋᔭᖏᑦ 
ᑎᒍᒥᐊᖅᑕᖏᓪᓗ, ᖃᐅᔨᒪᓂᖏᑦ, ᐱᓕᒻᒪᑦᓯᒪᓂᖏᑦ ᐱᔪᓐᓇᕐᓂᖏᓪᓗ, ᐃᖅᑲᓇᐃᔮᖑᒋᐊᓕᒻᒥᓪᓗ ᑲᒪᒍᓐᓇᕐᓂᖏᑦ.  

• ᑐᓴᕋᑦᓴᐅᑎᑕᐅᔪᑦ ᐊᑐᓂᑦ ᐱᖃᓯᐅᔾᔨᒋᐊᓖᑦ ᐊᑎᕐᒥᒃ, ᐃᓕᓐᓂᐊᖅᓯᒪᓂᕐᒥᒃ, ᐃᓕᑕᕆᔭᐅᔾᔪᓂᒃ (ᐱᑕᖃᖅᐸᑦ) 
ᐊᒻᒪᓗ ᓯᕗᕐᖓᓂ ᐱᓕᒻᒪᑦᓯᓂᐅᔪᓂᒃ ᐃᖅᑲᓇᐃᔮᖅᑎᒍᑦ ᓄᓇᕗᒻᒥ/ᐅᑭᐅᖅᑕᖅᑐᒥ/ᐃᓄᓐᓂ ᐊᒻᒪᓗ/ᐅᕝᕙᓗ 
ᓄᓇᖃᖅᑳᖅᓯᒪᔪᓂ ᑎᒥᐅᔪᓂᓗ.  

4.2 ᓇᓗᓇᐃᖅᓯᓂᖅ ᐊᐅᓚᓂᐅᖃᑦᑕᖅᓯᒪᔪᓂᒃ ᑐᑭᓯᒋᐊᕐᕕᑦᓴᓂᓪᓗ  

ᑐᑦᓯᕋᐅᑎ ᓇᓗᓇᐃᔭᐃᒋᐊᓖᑦ ᐊᑕᐅᓯᕐᔪᐊᒥᖑᓐᓃᑦ ᐊᐅᓚᓂᐅᓯᒪᔪᒥᒃ ᑎᓕᔭᐅᔾᔪᑎᒥᓪᓘᓐᓃᑦ (ᐅᖓᑖᓅᙱᑦᑐᖅ: 
ᐱᖓᓱᑦ) ᑐᑦᓯᕋᖅᑑᑉ ᐊᑑᑎᓯᒪᔭᖏᓐᓂᒃ ᐊᔾᔨᒐᓚᖏᓐᓂᒃ ᐃᖅᑲᓇᐃᔮᖑᒋᐊᓕᓐᓂᒃ ᐅᕝᕙᓘᓐᓃᑦ ᐱᔨᑦᓯᖅᓯᒪᔭᒥᓂᒃ 
ᐊᔾᔨᒐᓚᖏᓐᓂᒃ ᓄᓇᕗᑦ ᑐᙵᕕᒃᑯᑦ ᑕᑯᑦᓴᐅᑎᑦᓯᓗᓂ ᑐᑦᓯᕋᖅᑑᑉ ᐱᓕᒻᒪᑦᓯᒪᓂᖏᓐᓂᒃ ᐱᔪᓐᓇᖅᑕᖏᓐᓂᓪᓗ 
ᐃᖅᑲᓇᐃᔮᖑᒋᐊᓕᒻᒨᖓᔪᓂᒃ.  

ᐃᓗᓕᖏᑦ ᐱᖃᓯᐅᔾᔨᒋᐊᓖᑦ ᐅᓪᓗᖓᓂᒃ ᖃᓄᑎᒋᐅᓂᖓᓂᓪᓗ ᐊᐅᓚᓂᐅᔫᑉ, ᖃᑦᓯᓂᒃ ᑲᒻᐸᓂᐅᔪᖅ 
ᐃᖅᑲᓇᐃᔭᖅᑎᑦᓯᓲᖑᒻᒪᖔᖅ ᐊᐅᓚᓂᕐᒥ ᑲᒪᒋᔭᖏᓐᓂᓪᓗ, ᓇᓗᓇᐃᔭᐃᔪᓂᒃ ᐊᐅᓚᓂᐅᔫᑉ ᐊᑭᖓᓂᒃ 
ᐱᔨᑦᓯᖅᑕᒧᑦ, ᐊᒻᒪᓗ ᓱᓇᓕᕆᓂᕐᒪᖔᖅ ᑐᑦᓯᕋᖅᑐᖅ ᐃᓚᐅᓂᕐᒥᒍᑦ ᐊᐅᓚᓂᕐᒧᑦ.  

ᐊᐅᓚᐅᓂᐅᔪᑦ ᑕᑯᑦᓴᐅᑎᑦᓯᔪᑦ ᐱᓕᒻᒪᑦᓯᒪᓂᕐᒥᒃ ᐃᖅᑲᓇᐃᔭᕐᓂᕐᒥᓪᓗ ᓄᓇᕗᒻᒥ/ᐅᑭᐅᖅᑕᖅᑐ/ᐃᓄᓐᓂ 
ᐊᒻᒪᓗ/ᐅᕝᕙᓗ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑎᒥᐅᔪᓪᓗ ᓂᕈᐊᖅᑕᐅᓂᖅᓴᐅᔪᑦ.  

ᐊᑕᐅᓯᐅᒍᓐᓇᖅᑐᑦ ᐃᒥᒃᑯᑦ ᑐᑭᓯᒋᐊᕐᕕᑦᓴᖅ (ᐊᓯᐊᓂᒃ ᑐᑦᓯᕋᖅᑑᑉ ᐅᕝᕙᓘᓐᓃᑦ ᐱᓕᕆᖃᑎᖏᑦᑕ) ᑐᓂᔭᐅᒋᐊᓕᒃ. 
ᓄᓇᕗᑦ ᑐᙵᕕᒃᑯᑦ ᑐᑭᓯᒋᐊᕈᓐᓇᖅᑐᑦ ᓇᒻᒥᓂᖅ ᑎᑎᖅᑲᖁᑎᒥᓐᓂᒃ ᐃᖅᑲᓇᐃᔭᖅᑎᓂᓪᓗ ᐊᑦᑐᐊᔪᓄᑦ 
ᐃᖅᑲᓇᐃᔮᕆᓯᒪᔭᖏᓐᓂᒃ ᑐᑦᓯᕋᖅᑑᑉ ᐱᓕᕆᓂᐅᓯᒪᔪᒥᒃ ᓄᓇᕗᑦ ᑐᙵᕕᒃᑯᓐᓄᑦ ᐃᓄᓐᓄᓘᓐᓃᑦ ᑎᒥᖁᑕᐅᔪᓄᑦ 
ᓈᓴᐅᑎᑖᒃᒃᑲᓐᓂᕈᑎᒋᔭᐅᓗᓂ.  

4.3 ᐊᐅᓚᓂᕐᒧᑦ ᐊᐅᓚᔾᔭᒋᐊᕐᓂᖅ ᐃᖅᑲᓇᐃᔭᕐᓂᕐᒧᓪᓗ ᐸᕐᓇᐅᑏᑦ 

ᑐᑦᓯᕋᐅᑎ ᐱᖃᓯᐅᔾᔨᒋᐊᓕᒃ:  

(a) ᓇᐃᑦᑐᑦ ᓇᓗᓇᐃᔭᐃᔪᑦ ᑐᑭᓯᓯᒪᔭᓐᓂᒃ ᐃᖅᑲᓇᐃᔮᕐᒨᖓᔪᓂᒃ, ᐱᖃᓯᐅᑎᑦᓱᑎᒃ ᐃᓱᒫᓗᓐᓇᑐᐃᓐᓇᕆᐊᓖᑦ 
ᐊᑦᓱᕈᓐᓇᑐᐃᓐᓇᕆᐊᓖᓪᓗ ᑲᒪᒋᒋᐊᓖᑦ. 

(b) ᓇᓗᓇᐃᖅᓯᒪᔪᑦ ᐊᐅᓚᓂᕐᒧᑦ ᐊᐅᓚᔾᔭᒋᐊᕈᑎᓄᑦ ᐃᖏᕐᕋᓂᐅᔪᓪᓗ. 

(c) ᓇᓗᓇᐃᔭᖅᓯᒪᔪᑦ ᐃᖅᑲᓇᐃᔮᒧᑦ ᐸᕐᓇᐅᑏᑦ, ᐱᖃᓯᐅᑎᑦᓱᑎ ᐊᐅᓚᓂᐅᓂᐊᖅᑐᑦ ᐱᔭᕇᕆᐊᓖᓪᓗ 
ᖃᓄᑎᒋᐅᒻᒪᖔᕐᓗ.  

(d) ᓇᓗᓇᐃᔭᖅᓯᒪᑦᓯᐊᖅᑐᑦ ᑎᑭᐅᑎᔭᐅᓯᒪᔪᑦ ᑲᔪᓯᑎᑕᐅᒍᓐᓇᖅᑐᓪᓗ.  

(e) ᐊᐅᓚᓂᕐᒥᒃ ᐊᐅᓚᑦᓯᓂᖅ ᐱᖃᓯᐅᑎᑦᓱᓂ ᐱᐅᔪᒥᒃ ᓇᓗᓇᐃᖅᓯᔾᔪᑏᑦ ᖃᐅᔨᓴᕈᑏᓪᓗ ᑐᐊᕕᕐᓇᖅᑐᓄᓪᓗ 
ᐸᕐᓇᐅᑏᑦ ᑐᑦᓯᕌᖑᔪᖅ ᐱᔭᕇᖅᑕᐅᒍᓐᓇᖁᓪᓗᒍ ᐱᕕᑦᓴᖓᓂ.  

4.4 ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᐃᑦ (ᓇᓚᐅᑦᓵᖅᑕᐅᓯᒪᔪᑦ ᐊᑭᓕᕆᐊᓖᑦ ᐊᑭᒋᔭᐅᔪᓪᓗ) 

ᑐᑦᓯᕋᐅᑎᒦᒋᐊᖃᕐᒥᔪᖅ ᒥᑦᓴᐅᓯᔭᐅᔪᑦ ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᐃᑦ ᐃᓗᓕᖃᑦᓯᐊᕐᓗᑎᒃ ᐱᖃᓯᐅᑎᑦᓱᑎᒃ ᐅᑯᐊ:  

(f) ᐃᑲᕐᕋᖅᓯᐅᑏᑦ ᐊᒻᒪᓗ/ᐅᕝᕙᓗ ᐅᓪᓗᕐᒧᑦ ᐊᑭᒋᔭᐅᔪᑦ ᐊᑐᓂᑦ ᐱᓕᕆᖃᑎᒌᑦᑐᓄᑦ ᐅᕝᕙᓘᓐᓃᑦ 
ᐱᓕᕆᖃᑎᒌᑦᑐᓄᑦ (ᐱᖃᓯᐅᑎᑦᓱᑎᒃ ᑳᑦᑐᓛᑦᑎᕋᓛᑦ), ᐊᑭᒋᔭᐅᔪᑦ ᐊᕐᕕᑕᕐᓂᕐᒧᑦ, ᐱᑕᖃᖅᐸᑦ 
ᐊᔾᔨᐅᖏᑉᐸᑕᓘᓐᓃᑦ 

(g) ᐋᖅᑭᑦᓯᒪᔪᑦ ᐊᑭᒋᔭᐅᔪᑦ ᐱᔨᑦᓯᕋᐅᑎᓄᑦ (ᐊᑑᑎᑉᐸᑕ) 
(h) ᐊᓯᖏᑦ ᐊᑭᒋᔭᐅᔪᑦ, ᐊᑭᓕᕆᐊᓖᑦ, ᐊᑭᑭᓪᓕᒋᐊᖅᑐᓪᓘᓐᓃᑦ 

(i) ᖃᑦᓯᐅᓂᖏᑦ ᐃᑲᕐᕋᐃᑦ/ᐅᓪᓗᐃᑦ ᐊᑐᓂᑦ ᐱᓕᕆᖃᑎᒌᑦᑐᓄᑦ ᐃᖅᑲᓇᐃᔮᖑᒋᐊᓕᒻᒧᑦ (ᐃᓘᓐᓈᒍᑦ, 
ᓇᐅᑐᐃᓐᓇᖅ ᐃᖅᑲᓇᐃᔮᖑᒋᐊᓕᒃ ᐅᓪᓗᐃᑦ ᐱᖓᓱᑦ ᐅᖓᑖᓅᖓᒧᑦ ᐅᕝᕙᓘᓐᓃᑦ ᐊᑭᓖᑦ ᐅᖓᑖᓅᑦ 
$3,000, ᓇᓪᓕᑐᐃᓐᓇᖓ ᐊᑉᐸᓯᓐᓂᖅᓴᐅᑉᐸᑦ, ᐃᒥᒃᑰᖓᔪᒥᒃ ᓇᓗᓇᐃᔭᕆᐊᓕᒃ ᒥᑦᓴᐅᓯᔭᐅᔪᓪᓗ 
ᐃᑲᕐᕋᐃᑦ/ᐅᓪᓗᐃᑦ).  

(j) ᐊᑭᓖᖃᑦᑕᕐᓂᐅᔪᑦ (ᓲᕐᓗ ᐊᑭᓕᖅᑕᐅᓗᓂ ᐱᔭᕇᖅᑕᐅᑉᐸᑦ ᐃᖅᑲᓇᐃᔮᖅ ᐅᕝᕙᓘᓐᓃᑦ 
ᐊᑭᓕᖅᑕᐅᓕᐅᒥᔮᕐᓂᖅ ᐱᕕᖃᕐᓂᖅ ᐱᔾᔪᑎᒋᓪᓗᒍ ᐊᐅᓚᓂᖏᓪᓘᓐᓃᑦ ᐃᖅᑲᓇᐃᔮᖑᔫᑉ ᑭᖑᓕᕇᑦᑎᓪᓗᒋᑦ 
(ᑭᖑᓪᓕᖅ ᓂᕈᐊᖅᑕᐅᓂᖅᓴᐅᔪᖅ) 

(k) ᖃᑦᓯᐅᓂᖏᑦ ᐅᖃᖅᓯᒪᒋᐊᓖᑦ ᑖᒃᑯᐊᓪᓗᐊᖑᓗᑎᒃ ᑮᓇᐅᔭᐃᑦ, ᐱᖃᓯᐅᑎᑎᓐᓇᒍ ᔩᐊᔅᑏ, ᑲᓇᑕᐅᑉ 
ᑮᓇᐅᔭᖏᑦ ᐊᑐᕐᓗᒋᑦ. ᑐᑦᓯᕋᐅᑎᒥ ᐱᖃᓯᐅᑎᒋᐊᓕᓂᒃ ᖃᓄᖅ ᐊᑭᓕᕋᑦᓴᓕᐅᖃᑦᑕᕐᓂᐊᕐᒪᖔᑕ, ᐱᑕᖃᖅᐸᑦ, 
ᐱᖃᓯᐅᑎᒍᓐᓇᖅᓱᑎᒃ ᓇᓗᓇᐃᔭᓂᖅ ᐊᑭᓕᕋᑦᓴᓂᒃ. ᑐᑦᓯᕋᖅᑐᖅ ᓇᓗᓇᐃᖅᓯᒋᐊᖃᕐᒥᔪᖅ ᑐᑦᓯᕋᖅᑐᖅ 
ᐊᑭᓖᑎᑦᓯᓂᐊᕐᒪᖔᖅ ᐊᓪᓚᕝᕕᓕᕆᔭᐅᓂᕐᒧᑦ/ᐊᐅᓚᑦᓯᔨᓄᑦ ᐊᑭᒋᔭᐅᔪᓂᒃ (ᐄᖑᑉᐸᑦ, ᐳᓴᓐᑎᖓ 
(ᐊᓪᓚᕝᕕᓕᕆᔭᐅᓂᖅ/ᐊᐅᓚᑦᓯᔩᑦ ᐊᑭᖏᑦ, ᓈᒻᒪᑉᐸᑕ, ᐅᖓᑖᓅᕆᐊᖃᙱᑦᑐᑦ 10%−ᖓᑕ ᐊᐅᓚᓂᕐᒧᑦ 
ᑮᓇᐅᔭᖅᑑᑎᑦᓴᐃᑦ (ᐊᑐᖅᑎᓐᓇᒍ ᔩᐊᔅᑏ ᐊᑭᓕᕆᐊᓖᓪᓗ).  

(l) ᐊᑭᓕᕆᐊᓕᓕᒫᑦ ᐅᑎᖅᑎᑕᐅᒋᐊᓖᑦ ᑐᙵᕕᖃᕐᓂᐊᖅᑐᑦ ᐊᖏᖅᑕᐅᓯᒪᓂᕐᒥᒃ ᐊᐅᓚᕐᓂᒧᑦ ᐊᖓᔪᖅᑳᒧᑦ 
ᑐᑦᓯᕋᖅᑐᖅ ᓂᕈᐊᖅᑕᐅᑉᐸᑦ ᑳᑦᑐᓛᑦᑎᑕᐅᒍᒪᓗᓂ ᓄᓇᕗᑦ ᑐᙵᕕᒃᑯᓐᓄᑦ.  

4.5 ᐃᓄᐃᑦ ᑎᒥᖁᑎᖓᓐᓄᑦ ᐋᖅᑭᒋᐊᕈᑏᑦ 

ᐃᓄᐃᑦ ᑎᒥᖁᑎᖏᑦ ᑎᑎᕋᖅᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᓐᓂ ᐃᓄᐃᑦ ᑎᒥᖁᑎᖏᓐᓂᒃ ᑎᑎᕋᕐᕕᒻᒥ 
ᐋᖅᑭᒋᖅᑕᐅᒍᑎᑖᕋᔭᖅᑐᑦ (ᐃᓄᐃᑦ ᑎᒥᖁᑎᖏᓐᓄᑦ ᐋᖅᑭᒋᐊᕈᑎ) 20%−ᒥᒃ ᐊᑭᒋᔭᐅᔪᓄᑦ ᐊᑭᓕᕆᐊᓕᓐᓄᓪᓗ 
ᑐᑦᓯᕋᐅᑎᒦᑦᑐᓄᑦ. ᐃᓄᐃᑦ ᑎᒥᖁᑎᖓᓐᓄᑦ ᐋᖅᑭᒋᐊᕈᑎᑖᕐᓂᐊᕈᑎᒃ, ᑐᑦᓯᕋᖅᑐᑦ ᐃᒪᐃᒋᐊᓖᑦ:  

(a) ᐊᔾᔨᖓᓂᒃ ᑐᓂᓯᓗᓂ ᒫᓐᓇᓕᓴᐅᓛᕐᒥᒃ ᐃᓄᐃᑦ ᓇᒻᒥᓂᖁᑎᖓ ᐊᑎᓕᐅᖅᓯᒪᓂᖓᓄᑦ ᓇᓗᓇᐃᒃᑯᑕᕐᒥᒃ. 

(b) ᐱᖃᓯᐅᑎᓗᑎᒃ ᑳᑦᑐᓛᑦᑎᕋᓛᓅᖓᔪᓂᒫᑦ, ᐱᖃᓯᐅᑎᑦᓱᑎᒃ ᐊᑭᒋᔭᐅᔪᑦ ᐊᑭᓕᕋᑦᓴᐃᓪᓗ ᑳᑦᑐᓛᑦᑎᕋᓛᕐᒨᖓᔪᑦ.  

ᐃᓄᐃᑦ ᑎᒥᖁᑎᖓᓐᓄᑦ ᐋᖅᑭᒋᐊᕈᑏᑦ ᐊᑑᑎᔭᐅᔾᔮᖏᑦᑐᑦ ᓇᓪᓕᑐᐃᓐᓇᖏᓐᓄᑦ ᑐᑦᓯᕋᐅᑎᒦᑦᑐᓄᑦ 
ᐃᖅᑲᓇᐃᔮᖑᔪᖅ ᑳᑦᑐᓛᑦᑎᕋᓛᓅᖓᓚᖓᑉᐸᑦ ᐃᓄᓐᓄᑦ ᑎᒥᖁᑎᒋᔭᐅᙱᑦᑐᓄᑦ.  

ᐃᓄᐃᑦ ᑎᒥᖁᑎᖓᓐᓄᑦ ᐋᖅᑭᒋᐊᕈᑏᑦ ᐊᑑᑎᒍᓐᓇᖅᑐᑦ ᑐᑦᓯᕋᐅᑎᓄᑦ ᐃᓄᓐᓄᑦ ᑎᒥᖁᑕᐅᔪᓃᙶᙱᑦᑐᓄᑦ 
ᐊᑦᑐᐊᔪᓄᑦ ᐃᓗᐊᓂ ᑐᑦᓯᕋᐅᑏᑦ ᑳᑦᑐᓛᑦᑎᕋᓛᖃᕐᓂᐊᖅᐸᑕ ᐃᓄᓐᓄᑦ ᑎᒥᖁᑕᐅᔪᒥᒃ.  

4.6 ᐊᑐᕐᓂᖅ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 

ᓄᓇᕗᑦ ᑐᙵᕕᒃᑯᑦ ᖁᕝᕙᖅᑎᕆᔪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᒥᒃ ᐊᑐᕐᓂᕐᒥᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ. 
ᐋᖅᑭᒋᐊᕈᑎᖃᕐᓂᐊᖅᐸᑕ ᐊᑐᕐᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ, ᑳᑦᑐᓛᓄᑦ ᑐᑦᓯᕋᐅᑏᑦ ᐱᖃᓯᐅᔾᔨᒋᐊᓖᑦ 
ᐃᓗᓕᕆᔭᐅᔪᓂᒃ ᐊᑦᑐᐊᔪᓂᒃ ᑐᑦᓯᕋᖅᑑᑉ ᐊᑐᕐᓂᐊᕐᓂᖓᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᑐᑦᓯᕋᖅᑐᒧᑦ 
ᑳᑦᑐᓛᑦᑎᕋᓛᓕᒫᓄᓪᓗ. ᑳᑦᑐᓛᒥᒃ ᑐᑦᓯᕋᐅᑏᑦ ᑕᑯᑦᓴᐅᑎᑦᓯᔪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ (ᑐᕋᐃᓐᓇᕐᓗᑎᒃ 
ᑳᑦᑐᓛᑦᑎᕋᓛᒃᑯᓪᓘᓐᓃᑦ) ᐱᑎᑕᐅᓂᐊᖅᑐᑦ ᑎᑭᐅᒪᔪᓂᒃ 20%−ᒧᑦ ᐃᓘᓐᓈᒍᑦ ᓈᓴᐅᑎᖏᓐᓄᑦ. ᖄᖓᒍᑦ 
ᐅᓂᒃᑳᓕᐅᕆᐊᖃᕐᒥᔪᖅ ᓵᓚᓕᒃ ᑐᑦᓯᕋᖅᑐᖅ ᐊᑐᓪᓚᕆᓐᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 
ᑳᑦᑐᓛᑦᑖᖅᑎᑕᐅᓚᐅᕐᓗᑎᒃ ᐊᑐᓕᖅᑎᑕᐅᖏᑉᐸᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ 
ᖃᓄᐃᓕᒋᐊᖅᑕᐅᒍᑕᐅᒍᓐᓇᖅᑐᖅ.  

4.7 ᐊᐳᖅᓯᒪᓂᖅ 

ᑐᑦᓯᕋᐅᑏᑦ ᓇᓗᓇᐃᖅᓯᒋᐊᓖᑦ ᐊᐳᖅᓯᒪᓂᖅᑕᖃᖅᐸᑦ ᐊᐳᖅᓯᒪᓂᖅᑕᖃᑐᐃᑐᓐᓇᕆᐊᖃᖅᐸᓪᓗ. ᓄᓇᕗᑦ 
ᑐᙵᕕᒃᑯᑦ ᐊᑐᐊᒐᖏᑦ ᐊᔪᖅᑎᑦᓯᒻᒪᑕ ᓇᒻᒥᓂᕆᔭᐅᔪᓂᒃ ᐃᓚᒋᔭᐅᔪᓂᒃ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᓐᓄᑦ, 
ᓯᕗᓕᖅᑎᖏᓐᓄᑦ ᐃᖅᑲᓇᐃᔭᖅᑎᖏᓐᓄᓘᓐᓃᑦ ᐃᑎᕐᓂᕐᒧᑦ ᐱᓇᓱᐊᕐᓂᕐᒧᑦ ᑳᑦᑐᓛᒧᑦ ᓄᓇᕗᑦ ᑐᙵᕕᒃᑯᓐᓄᑦ 
ᐱᕚᓪᓕᕈᑎᒋᓂᐊᕐᓗᒍ, ᐊᒻᒪᓗ ᐊᑐᐊᒐᐃᑦ ᓇᓗᓇᐃᔭᐃᔪᑦ “ᐃᓚᒋᔭᐅᔪᓂᒃ” ᓯᕕᑐᔪᒃᑯᑦ. ᖃᓄᐃᓕᒋᐊᕈᓐᓇᖅᑐᑎᑦ 
ᐊᐱᖅᑯᑎᓄᑦ ᑐᑦᑕᕐᕕᒻᒧᑦ ᑐᑭᓯᒋᐊᒃᑲᓐᓂᕈᒪᒍᕕᑦ.   

5.0 ᑐᑦᓯᕋᐅᑎᒥᒃ ᕿᒥᕐᕈᓂᖅ 

ᑐᑦᓯᕋᐅᑏᑦ ᑕᑯᓐᓈᖅᑕᐅᔪᑦ ᐊᑕᖏᕆᐊᖏᑦ ᕿᒥᕐᕈᔭᐅᓂᐊᖅᑐᑦ ᑐᙵᕕᐅᓗᑎᒃ ᐅᑯᐊ ᐃᓗᓕᕆᔭᐅᔪᑦ:  

ᐃᓗᓕᕆᔭᐅᒋᐊᓖᑦ ᓈᓴᐅᑎᑖᖑᒍᓐᓇᖅᑐᑦ 

ᑎᒥᐅᔪᓕᕆᓯᒪᓂᖅ: 10 
ᐃᒻᒥᒃᑯᑦ ᐱᓕᕆᖃᑎᒌᓄᓪᓗ ᖃᐅᔨᒪᓂᐅᔪᑦ/ᐱᓕᒻᒪᖅᓯᒪᓂᖅ: 20 
ᐊᐅᓚᓂᐅᖃᑦᑕᖅᓯᒪᔪᑦ ᑐᑭᓯᒋᐊᕐᕖᓪᓗ: 10 

 
 

ᑲᑎᑲᐃᓐᓇᖅᓱᒋᑦ: 40 

ᐊᐅᓚᓂᕐᒧᑦ ᐊᐅᓚᔾᔭᒋᐊᕐᓂᖅ ᐃᖅᑲᓇᐃᔮᒧᓪᓗ ᐸᕐᓇᐅᑎ  10 

ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᐃᑦ (ᒥᑦᓴᐅᓯᔭᐅᔪᑦ ᐊᑭᒋᔭᐅᔪᑦ ᐊᑭᓕᖅᑐᕆᐊᓖᓪᓗ, 
ᐱᖃᓯᐅᑎᑦᓱᑎᒃ ᐃᓄᐃᑦ ᑎᒥᖁᑎᖓᓐᓄᑦ ᐋᖅᑭᒋᐊᕈᑏᑦ, ᐊᑑᑎᕕᖃᖅᐸᑕ)  

30 

ᐊᑐᕐᓂᖅ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ  20 

ᑲᑎᑦᓱᑎᒃ ᓈᓴᐅᑏᑦ 100 

 


